
Budhadibhih Kritam Shivaparvati Stotram

బుధాదిభిః కృతం శివపార్వతీస్తోత్రమ్

బుధస్తుష్టావ  ప్రథమమిలా  చ తదనన్తరమ్ ।
తతః పురూరవాః పుత్రో గౌరీం దేవీం చ శఙ్కరమ్ ॥ ౧౦౩॥
బుధ ఉవాచ ।
యౌకుఙ్కుమేన స్వశరీరజేన స్వభావహేమప్రతిమౌ  సరూపౌ ।
యావర్చితౌ స్కన్దగణేశ్వరాభ్యాం  తౌ మే శరణ్యౌ శరణం భవేతామ్ ॥ ౧౦౪॥
ఇలోవాచ ।
సంసారతాపత్రయదావదగ్ధాః   శరీరిణోయౌ పరిచిన్తయన్తః ।
సద్యః పరాం నిర్వృతిమాప్నువన్తి తౌ శఙ్కరౌ మే శరణం భవేతామ్ ॥ ౧౦౫॥
ఆర్తా హ్యహం పీడితమానసా తే క్లేశాదిగోప్తా  న పరోఽస్తి కశ్చిత్ ।
దేవ త్వదీయౌ చరణౌ సుపుణ్యౌ తౌ మే శరణ్యౌ శరణం భవేతామ్ ॥ ౧౦౬॥
పురూరవా ఉవాచ ।
యయోః సకాశాదిదమభ్యుదైతి  ప్రయాతి  చాన్తే లయమేవ సర్వమ్ ।
జగచ్ఛరణ్యౌ జగదాత్మకౌ తు గౌరీహరౌ మే శరణం భవేతామ్ ॥ ౧౦౭॥
యౌదేవవృన్దేషు  మహోత్సవే తు పాదౌ గృహాణేశ గిరీశపుత్ర్యాః  ।
ప్రోక్తం   ధృతౌ ప్రీతివశాచ్ఛివేన  తౌ మే శరణ్యౌ శరణం భవేతామ్ ॥ ౧౦౮॥
ఇతి బ్రహ్మపురాణే  అష్టాధికశతతమాధ్యాయాన్తర్గతం 

బుధాదిభిః కృతం శివస్తోత్రం  సమాప్తమ్ ।
బ్రహ్మపురాణ  । అధ్యాయ ౧౦౮/౧౦౪-౧౦౮॥
brahmapurANa . adhyAya 108/104-108..

Proofread by PSA Easwaran

1



బుధాదిభిః కృతం శివపార్వతీస్తోత్రమ్

Budhadibhih Kritam Shivaparvati Stotram

pdf was typeset on October 1, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

